
ಯಃಕಾಂಚಿಪುರ್ಯಾಮಿಹ ಕಾಮಕೋಟೀ
ಪೀಠೇಭಿಷಿಕ್ತಶ್ಶಶಿಶೇಖರಾಖ್ಯಃ .
ಪುನಾತಿಲೋಕಾನ್ಗುರುರಾಟ್ ಸಶಿಷ್ಯಃ
ತಂ ದೇಶಿಕೇಂದ್ರಂ ಶರಣಂ ಪ್ರಪದ್ಯೇ .. 1..

ಯತ್ಪಾದಪದ್ಮಮಕರಂದರಸಂ ಪಿಬಂತಃ
ಮುಕ್ತಾಶ್ಚರಂತಿ ಭುವನೇ ಬಹವೋ ಮಹಾಂತಃ .
ತ್ವತ್ ಪಾದಪದ್ಮಮಕರಂದರಸಂ ಪಿಬಾಮಿ
ಬಾಲೇಂದುಶೇಖರಗುರೋ ಭಗವನ್ಪ್ರಪದ್ಯೇ .. 2..

ಯಂ ಧರ್ಮಕಾಮಾರ್ಥ ವಿಮುಕ್ತಿ ಕಾಮಾಃ
ಭಜಂತಿ ಕಾಮೇಶ ಕಲಾವತಾರ .

ಶ್ರೀ ಕಾಮಕೋಟ್ಯಾಶ್ಚಪತೇ ಯತೀಂದ್ರ
ತ್ವಾಮೇವ ನಿತ್ಯಂ ಶರಣಂ ಪ್ರಪದ್ಯೇ .. 3..

ಗ್ರಂಥಾಶ್ಚ ಮೇ ರಚಯಿತು ಭವತಃ ಪ್ರಸಾದಾತ್
ಆಸೀತ್ ಪ್ರಸಕ್ತಿರಧುನಾ ಭಗವನ್ಮಠೇಶ .

ತಸ್ಮಾತ್ ತ್ವಮೇವಶರಣಂ ಮಮ ದೀನಬಂಧೋ
ಕಾಶ್ಚೀಮಠೇಶ ಚರಣೌ ಶರಣಂ ಪ್ರಪದ್ಯೇ .. 4..

ಸ್ವಾಮಿನ್ವಿಹಾಯ ಶಿಬಿಕಾಂ ಚ ಗಜಾಶ್ವವಾಹಾನ್
ಪದ್ಭ್ಯಾಂ ಸದಾಪಿ ಚರತಾಂ ಪದಯೋರ್ನಖಾಗ್ರಂ .

ರಕ್ತಂ ತ್ವದೀಯಮಭವತ್ ನನು ದೇಶಿಕೇಂದ್ರ
ರಕ್ತೋಽಹಮದ್ಯ ಪದಯೋಃ ಶರಣಂ ಪ್ರಪದ್ಯೇ .. 5..

ನರಾಶ್ಚ ನಾರ್ಯಶ್ಚ ಶಿಶವಶ್ಚ ನಿತ್ಯಂ
ದ್ರಷ್ಟುಂ ಸಮಾಯಾಂತಿ ಮಹೇಶಮೇವ .

ಪ್ರಣಮ್ಯ ಲಬ್ಧ್ವಾ ಭವತಃ ಪ್ರಸಾದ
ಗಚ್ಛಂತಿ ತೇ ತ್ವಂ ಶರಣಂ ಪ್ರಪದ್ಯೇ .. 6..

ಸ್ವಾಮಿಂತ್ವದೀಯ ಪದಯೋರಭಿಷಿಕ್ತ ತೀರ್ಥಂ
ಲೋಕಂ ಪುನಾತಿ ತುಹಿನಾದ್ರಿ ಸುತಾ ಯಥೈವ .

ತ್ವತ್ ಪಾದ ತೀರ್ಥಭಜನಂತು ಸದಾ ಮಮಾಸ್ತು
ತ್ವಾಮೇವ ಲೋಕ ಗುರುರಾಜಮಹಂ ಪ್ರಪದ್ಯೇ .. 7..

ಯಸ್ಯಾತ್ರಿಯುಗ್ಮ ಹರಿದಶ್ವ ಸಹಸ್ರದೀಪ್ತ್ಯಾ
ಧ್ಯಾತುಸ್ತಮಾಂಸಿ ದುರಿತಾನ್ಯಪಯಾಂತಿ ದೂರಂ .

ತಸ್ಯೇಂದು ಶೇಖರಗುರೋಶ್ಚರಣೌ ಪ್ರಪದ್ಯೇ
ವ್ಯಾಮೋಹಜಾಲಮಖಿಲಂ ವಿಲಯಂ ಪ್ರಯಾತು .. 8..

ಇತಿ ಶ್ರೀಚಂದ್ರಶೇಖರೇಂದ್ರಸರಸ್ವತೀಪ್ರಪತ್ತಿಃ ಸಮಾಪ್ತಾ .
ಶ್ರೀ ಗುರುಭ್ಯೋ ನಮಃ .

